
L-Iskema tas-Sussidju ghall-Kotba Stampati — Termini u Kundizzjonijiet
1. Harsa hafifa

L-Iskema tas-Sussidju ghall-Kotba Stampati tnediet fl-1 t’April tal-2026 mill-Kunsill Nazzjonali
tal-Ktieb (KNK), u I-ghan taghha hu li ttaffi mill-ispejjez tal-pubblikazzjoni f'dak li ghandu
x’jagsam ma’ stampar ta’ kotba ppubblikati Malta b’ISBN mahrug mill-KNK.

It-tnedija ta’ din |-iskema hija parti mill-Vizjoni Strategika tal-KNK fug H#ames Snin (2025-
2030).

II-fond annwali ghall-2026 hu ta’ €50,000, u I-fondi jitgassmu abbazi ta’ min japplika I-ewwel
jingeda l-ewwel. Il-kotba eligibbli ghas-sussidju fuq il-prezz tal-karta huma dawk li gew
ippubblikati mill-1 ta’ Jannar sal-15 ta’ Dicembru tas-sena 2026.

Is-sussidju jkopri sa 40% tal-ispiza totali, sa massimu ta’ €2,000 ghal kull ircevuta u/jew
prova ta’ hlas.

L-applikazzjonijiet ghas-sussidju jiddahhlu minn Submittable, izda gabel tapplika gis li tkun
grajt dawn ir-regolamenti sewwa.

2. Ghanijiet tal-Iskema tas-Sussidju ghall-Kotba Stampati

e Biex inwieznu lill-industrija tal-pubblikazzjoni u b’hekk insahhu I-kultura Maltija

e Biex inwessghu l-access ghall-kotba lil komunitajiet differenti tas-socjeta

e Biex inwieznu lill-entitajiet tal-pubblikazzjoni sabiex ma joqoghdux lura milli
jippubblikaw ¢erti kotba, specjalment dawk li jirrapprezentaw setturi mhux
mismugha mis-socjeta

3. Min jista’ japplika?
Ghall-Iskema tas-Sussidju ghall-Kotba Stampati jistghu japplikaw dawk I-entitajiet li jkunu

ppubblikaw minn tal-ingas ktieb wiehed — b’ ISBN Malti mahrug mill-KNK - fit-tieqa taz-zmien
hekk kif indikata aktar il fug. L-applikanti jridu jkunu ¢ittadini jew residenti Maltin.

B’entitajiet li jkunu ppubblikaw ged nifhmu;

e Pubblikaturi;
e Kittieba awtoppubblikati
e Ghaqdiet mhux governattivi (NGOs)



[l-pubblikaturi u I-NGOs jistghu jibbenefikaw minn dawn is-sussidji sa massimu ta’ €6,000 fis-
sena (irrelevanti n-numru ta’ kotba), filwaqt li I-kittieba awtoppubblikati jistghu japplikaw
ghas-sussidju bi ktieb wiehed biss fis-sena.

Entitajiet pubbli¢i mhumiex eligibbli ghall-Iskema tas-Sussidju ghall-Pubblikaturi fuq il-Prezz
tal-Karta ghall-Istampar.

4. X'tip ta’ spejjez huma eligibbli?
L-ispejjez ghall-istampar tal-karta biss huma eligibbli ghas-sussidju.

Kull tip ta’ spiza ohra relatata mal-pubblikazzjoni ta’ ktieb mhix se tigi kkunsidrata u
m’ghandniex tigi sottomessa fl-applikazzjoni.

L-ammont ta’ sussidju moghti jista’ jitla’ sa 40% tal-ispiza totali fuq il-prezz tal-karta, izda ma
jagbizx 1-€2,000 ghal kull ircevuta u/jew il-prova tal-hlas.

Nota 1: L-ispejjez eligibbli ghas-sussidju huma biss dawk ta” kotba li jkunu gew ippubblikati
fit-tieqa taz-zmien hekk kif imsemmija aktar il fuq (1 ta’ Jannar - 15 ta’ Dicembru 2026).

Nota 2: Ma jistghux jigu sottomessi fl-istess istanza réevuti u/jew provi ta’ hlas differenti
imma li jirreferu ghall-istess ktieb. Bi “ktieb” hawnhekk ged nifhmu “progett wiehed
indivizibbli”. Jekk l-amministraturi tal-iskema jaraw li l-ircevuti u/jew il-provi tal-hlas gew
divizi artificjalment biex jittiehed is-sussidju ghal kull ircevuta u/jew prova tal-hlas ghall-
istess ktieb, dawn jistghu jiddeciedu li jiskwalifikaw I-applikazzjoni.

Nota 3: Is-sussidju jinghata darba biss ghall-istess ktieb.

Nota 4: Kotba li jkunu hadu I-Fond Malti tal-Ktieb jew li rebhu I-Konkors ta’ Letteratura ghaz-
Zghazagh tal-KNK mhumiex eligibbli biex tapplika ghas-sussidju bihom.

Nota5: Jekk tkun hadt fondi pubblici minn entitajiet ohra ghall-prezz tal-karta ghall-ktieb
inkwistjoni, awtomatikament jaghmlek ineligibbli ghas-sussidju.

Nota 6: llI-kotba tal-iskola ghat-tfal mhumiex eligibbli biex tapplika bihom ghal dan is-
sussidju fuq il-prezz tal-karta.

5. Kif napplika?

Biex tapplika ghall-Iskema tas-Sussidju ghall-Kotba Stampati trid timla I-formola kif indikata
minn Submittable hawnhekk.

Jekk m’ghandekx kont ma’ Submittable, int mitlub I-ewwel tohlog kont biex wara tkun tista’
ddahhal I-applikazzjoni tieghek.

Applikazzjonijiet li ma jiddahhlux b’dal-mod mhux se jigu accettati.


https://ktieb.submittable.com/submit

Ara li tkun grajt dawn ir-regolamenti sewwa u tipprepara d-dokumenti mitluba gabel tibda I-
applikazzjoni.

6. Xi rrid nissottometti?
Biex tapplika ghall-Iskema tas-Sussidju ghall-Kotba Stampati trid tissottometti;

e |l-formola tal-applikazzjoni minn Submittable;
e L-ircevuta u/jew il-prova tal-hlas minghand l-istampatur.

Nota 7: Ircevuti u/jew provi tal-hlas biss huma acéettati. Fatturi (li jindikaw ftehim ghal hlas,
izda mhux li sar il-hlas) mhux se jkunu acécettati.

Nota 8: Is-sussidju jigi applikat ghal kull ircevuta/prova ta’ hlas li tehmez fl-applikazzjoni.
Ara li l-ircevuta u/jew il-prova tal-hlas tkun timmarka car;

L-ammont imhallas;

Id-data ta’ meta sar il-hlas;

It-tip ta’ spiza — li ghandha tkun relatata biss mal-prezz tal-karta
Isem il-ktieb/kotba li tkun ged tapplika ghas-sussidju bihom

Isem l-istampatur li hdimt bih

Nota 9: Tista’ tehmez irécevuta/prova tal-hlas li tkun turi spejjez ohra mhux relatati mal-prezz
tal-karta, izda jekk taghmel hekk trid timmarka ¢ar liema huma l-ispejjez relatati mal-prezz
tal-karta. Jekk ma timmarkax car liema huma l-ispejjez relatati mal-prezz tal-karta, I-
amministraturi tal-iskema jistghu jiddeciedu li I-applikazzjoni tieghek tkun ineligibbli.

Dokumenti ohra li tehtieg biex tapplika bis-Submittable

e Dettalji tal-ktieb li ged tapplika ghas-sussidju bih — il-qoxra u holga/kuntatt minn fejn
jinsab ghall-bejgh

® In-numru tal-ISBN tal-ktieb

e Kopja tal-Karta tal-Identita/Permess ta’ Residenza tal-applikant

e |l-Formola tal-Ghajnuna Statali De Minimis

7. Kif se nithallas?

Ladarba tkun applikajt bis-Submittable aghti cans sa massimu ta’ 5 ijiem xoghol sabiex I-
applikazzjoni tieghek tigi pprocessata.

Id-dokumenti li tkun hemizt jigu skrutinizzati u ¢cekkjati skont il-kriterji tal-eligibbilta
imsemmija hawn fugq.

Jekk [-amministraturi tal-iskema jiddeciedu li ghandek tiehu s-sussidju, isir kuntatt mal-
applikant biex dan jghaddi d-dettalji tal-bank tieghu/taghha. F'dan il-kont jigi ddepozitat is-
sussidju bi transfer bankarju biss.

Notal0: Mhux se jsir hlas ta’ sussidju b’'mezzi ohra.



Nota 11: Jekk I-applikazzjoni tieghek tigi accettata, tintalab mill-amministraturi tal-iskema
sabiex tibghat id-dettalji bankarji tieghek. Jekk dawn id-dettalji ma jintbaghtux fi zmien 3
ijiem tax-xoghol, I-applikazzjoni tieghek taga’.

Kull applikant se jkun infurmat bid-decizjoni tal-amministraturi tal-iskema. |d-decizjoni tal-
amministraturi tal-iskema hi finali.

8. Applikabbilta tar-regoli dwar I-ghajnuna mill-Istat
8.1 Ir-Regolament De Minimis — Regoli Applikabbli ghall-Ghajnuna Statali

L-Iskema tas-Sussidju ghall-Kotba Stampati ged tigi implimentata skont id-dispozizzjonijiet
tar-Regolament tal-Kummissjoni (UE) 2023/2831 tat-13 ta’ Dicembru 2023, dwar I-
applikazzjoni ta’ Artikoli 107 u 108 tat-Trattat dwar il-Funzjonament tal-Unjoni Ewropea
ghall-ghajnuna de minimis.

L-ebda ghajnuna ma se tinghata lil dawk is-setturi specifikament eskluzi milli jircievu
ghajnuna de minimis skont |-Artikolu 1 tar-Regolament de minimis.

L-ammont totali ta’ ghajnuna de minimis moghtija lil kwalunkwe impriza wahda! m’ghandux
jagbez il-€300,000 fuq kwalunkwe perjodu ta’ tliet snin, liema perjodu jigi vvalutat fuq bazi
kontinwa. Il-limitu massimu jinkludi kull ghajnuna mill-Istat moghtija taht din I-iskema u
kwalunkwe mizura ohra ta’ Ghajnuna mill-Istat implimentata skont ir-Regolament de
minimis, inkluz dik li tkun diga nghatat u/jew li ghadha pendent ghall-approvazzjoni minn
kwalunkwe entita ohra minbarra |-Kunsill Nazzjonali tal-Ktieb.

L-applikanti ghal dal-fond huma mehtiega jissottomettu flimkien mall-applikazzjoni
taghhom, Formola ta’ Dikjarazzjoni t’Ghajnuna moghtija mill-Istat de minimis li fiha
jikkonfermaw l-ammont ta’ ghajnuna de minimis li rcevew u/jew applikaw ghalija fil-perjodu
applikabbli ta’ 3 snin. Din se tizgura li -ammont totali ta’ ghajnuna de minimis moghtija lil
intrapriza wahda taht ir-regola de minimis ma jagbizx il-limitu de minimis matul il-perjodu

"Impriza wahda tfisser, l-intraprizi kollha li jkollhom bejniethom mill-ingas wahda mir-relazzjonijiet li

gejjin:

(a)intrapriza wahda li jkollha l-maggoranza tad-drittijiet tal-vot tal-azzjonisti jew tal-membri f'intrapriza
ohra;

(b)intrapriza wahda li jkollha d-dritt li tahtar jew li tnehhi l-maggoranza tal-membri tal-korp
amministrattiv, manigerjali jew supervizorju ta’ intrapriza ohra;

(c)intrapriza wahda li jkollha d-dritt tezercita influwenza dominanti fuq intrapriza ohra skont kuntratt li
tkun dahlet fih flimkien ma’ dik l-intrapriza jew skont dispozizzjoni fil-memorandum jew statut ta’
assocjazzjoni taghha;

(d)intrapriza wahda, li tkun azzjonista f’intrapriza ohra jew membru taghha, tikkontrolla wahedha, skont
ftehim ma’ azzjonisti ohra f’dik l-intrapriza jew il-membri taghha, il-maggoranza tad-drittijiet tal-voti
tal-azzjonisti jew tal-membri f’dik l-intrapriza.

Intraprizi li jkollhom wahda mir-relazzjonijiet imsemmija fil-punti minn (a) sa (d) permezz ta’ intrapriza

wahda jew aktar, ghandhom ukoll jitgiesu bhala impriza wahda. Madankollu, intraprizi li jwettqu servizzi

ta’ interess ekonomiku generali li ma ghandhom l-ebda relazzjoni ma’ xulxin, hlief ghall-fatt li kull wahda
minnhom ghandha rabta diretta mal-istess korp jew korpi pubblici, jew mal-istess entita jew entitajiet
minghajr skop ta’ gligh, ma ghandhomx jigu ttrattati bhala impriza wahda ghall-finijiet ta’ dan ir-

Regolament.



applikabbli ta’ tliet snin. Kwalunkwe ghajnuna de minimis li tinghata u li tagbez il-limitu
stabbilit, ikollha tigi rkuprata, bl-imghax, mill-intrapriza li tkun irc¢eviet I-ghajnuna.

[I-kumulazzjoni tal-ghajnuna ghandha ssegwi r-regoli applikabbli stabbiliti fI’Artiklu 5 tar-
Regolament de minimis. L-ghajnuna taht I-Iskema tas-Sussidju ghall-Pubblikaturi fuq il-Prezz
tal-Karta ghall-Istampar m’ghandhiex tinghadd ma’ ghajnuniet governattivi ohra li jkopru I-
istess spejjez. Jekk jirrizulta li I-progett ikun ircieva finanzjament separat ghall-istess spejjez,
(jigifieri finanzjament doppju), il-proposta tkun ikkunsidrata bhala ineligibbli u kwalunkwe
fondi moghtija jkunu jridu jigu rifuzi .

Skont ir-Regolament dwar |-Ghajnuna mill-Istat de minimis, ir-rekords relatati mal-ghajnuna
de minimis ghandhom jinzammu mill-Kunsill Nazzjonali tal-Ktieb ghal 10 snin mid-data meta
tinghata I-ghajnuna taht l-iskema.

Pubblikazzjoni fir-Registru Centrali

Skont I-Artikolu 6(1) tar-Regolament de minimis, mill-1 ta’ Jannar 2026, informazzjoni dwar
ghajnuna de minimis moghtija taht din I-iskema ghandha ssir disponibbli pubblikament
f'registru ¢entrali dwar I-ghajnuna de minimis.

L-informazzjoni li gejja ghandha tigi ppubblikata:
¢ |-identifikazzjoni tal-beneficjarju,
e |-ammont tal-ghajnuna,
o id-data tal-ghoti,
e |-istrument tal-ghajnuna, u

e is-settur involut fuq il-bazi tal-klassifikazzjoni statistika tal-attivitajiet ekonomici fl-
Unjoni (‘klassifikazzjoni NACE’).

8.2 Assistenza ghal Applikanti li ma jwettqux attivita ekonomika

Applikanti li ma jwettqux attivita ekonomika fis-sens tal-Artikolu 107 tat-TFUE jistghu
japplikaw ghall-iskema. F'dan il-kaz, ir-regoli deskritti fit-Tagsima 8.1 ma jkunux applikabbli.

9. Kellimna

Jekk ghandek xi mistogsijiet dwar jekk intix eligibbli, ghandekx id-dokumenti mitluba, jew
ma jirnexxilekx tapplika bis-Submittable, ibghat email lil Matthew Borg fuq

matthew.borg@ktieb.org.mt jew ¢éempel fuq 356 27131574 mit-Tnejn sal-Gimgha bejn id-
9am u |-4pm.

L-indirizz taghna huwa: II-Kunsill Nazzjonali tal-Ktieb, Kumpless Bice Mizzi Vassallo, Triq
Arnhem, Pembroke, PBK1776.

